. ERANSKINA.- EKINTZA PUBLIKOAN ETA EUROPAKO FUNTSEN
KUDEAKETAN ZUZENTASUN MEKANISMOAK ETA IRREGULARTASUN
ADMINISTRATIBOEN, IRUZURRAREN, USTELKERIAREN ETA INTERES
GATAZKEN AURKA BORROKATZEKO MEKANISMOAK INDARTZEKO
KONPROMISOAREN ADIERAZPEN POLITIKOA

Adierazpen honen bidez, zuzentasun mekanismoak modu eraginkorrean indartzeko
eta, zehazki, irregulartasun administratiboak, iruzurra, ustelkeria eta interes gatazkak
modu eraginkorrean borrokatzeko beharrezkoak diren neurriak aplikatzeko
konpromisoa hartu nahi da, jokabide eta portaera horiek herritarrek beren
erakundeetan duten konfiantza galtzea baitakarte, eta era berean erakundearen irudia
kaltetzen baitute, eta bereziki, baliabide publikoen erabileran eta norakoan ekonomia,
eraginkortasuna eta efizientzia printzipioei eragiten baitiete, eta ondorioz ageriko
desberdintasun egoerak bultzatzen baitituzte.

Adierazpen honek, gainera, konpromiso politiko eraginkorra izatea du helburu,
finantza kudeaketa ona bermatzeko eta Batasunaren finantza interesak zaintzeko
Suspertze, Eraldatze eta Erresilientzia Planari lotutako Europako funtsen erabileran
biltzen diren jardueretan edo finantza baliabideetan, baina baita Europar Batasuneko
Urte Askotako (2021-2027) Finantza Esparrutik etorritako gainerako funtsen kasuan
ere, baliabide horien norakoa edo kudeaketa partekatua Udal honi baldin badagokio.

Azaldutakoarekin bat etorrita, hauexek aintzat hartu ditu Tokiko Gobernu
Batzarrak:

1. 2030 Agendaren Garapen Jasangarriaren Helburuetako bat da erakunde
sendo eta inklusiboak izatea Sektore Publikoko erakunde guztientzat.

2. Erakundearen Zuzentasuna da Gobernantza Publikoaren eta, era berean,
Gobernu Irekiaren oinarrietako bat.

3. lIrregulartasun administratiboek, iruzurrak, ustelkeriak eta interes gatazkek
higatu egiten dute erakunde publikoen zilegitasuna, kaltetu egiten dute
haien izaera publikoa, eta guztiz urratzen dute herritarrek botere publikoetan
duten konfiantza.

4. Jardunbide irregular, arau hausle edo delituzko horiek, erakundearen
irudian eta haren izen onean ondorio guztiz kaltegarriak eragiteaz gain,
baliabide publikoen galera izugarriak eragiten dituzte, gizartean eta zerbitzu
publikoen eskaintzan ondorio ezin okerragoak eragiten dituzte, eta
desberdintasuna eragiten dute.

5. Covid 19aren krisialditik aurrera abiarazitako suspertze eta eraldatze
ekonomikoak eskatzen du erakunde honek arian-arian zuzentasun
estandarrak eta erakundearen azpiegitura etikoak hobetzeko.

6. Europar Batasunaren Zuzenbideak Batasunaren Funtzionamenduari
buruzko Tratatuan eta eratorritako zuzenbidean jasotzen du finantza




10.

11.

12.

kudeaketa onaren printzipioa.

2018ko EBren Finantza Erregelamenduak eta Suspertze eta Erresilientzia
Mekanismoa ezartzen duen Erregelamenduak (EB) aurreikusten dute
Estatu kide bateko agintaritza publikoak Batasunaren Aurrekontutik
etorritako funtsak kudeatzean Europar Batasunaren beraren finantza
interesak babestu behar direla.

36/2020 Errege Lege Dekretuaren 3. artikuluan eta Espainiako Gobernuak
Batzordearen aurrean aurkeztu eta bere garaian onartutako Suspertze,
Eraldatze eta Erresilientzia Planean ezarritakoaren arabera, aitortu egiten
da, alde batetik, zuzentasun mekanismoak indartzea dela kudeaketa onaren
printzipioa, eta bestetik, ezarri egiten ditu hartan finkatutako mugarriak eta
helburuak bete behar dituzten egokitzapen neurri eta inbertsio proiektu
batzuk.

Suspertze, Eraldatze eta Erresilientzia Plana kudeatzeko sistema onartzen
duen irailaren 29ko HFP/1030/2021 Aginduak erakunde bakoitzak
Suspertze eta Erresilientzia Mekanismoen esparruko Europako funtsak
erabiltzean lortzen duen emaitzarekiko konpromisoaren printzipioa jasotzen
du.

Arauzko xedapen horren arabera, erakundearen zuzentasuna indartzeko
edo iruzurra, ustelkeria eta interes gatazkak prebenitzeko, hautemateko eta
zuzentzeko mekanismo horiek zeharkako izaera duten printzipio edo irizpide
gisa daude jasota Europako funtsak kudeatzeko sisteman, edo EBren
Zuzenbidearekin bat etorrita, Europako aurrekontutik etorritako finantza
baliabide horien erabileran eta norakoan.

Batasunaren finantza interesak jokoan daudenez, Estatu kideetako botere
publikoek, eta kasu honetan Udalak, nahitaez hartu behar dituzte eskura
dituzten neurri guztiak irregulartasun administratiboak, iruzurra, ustelkeria
eta interes gatazkak prebenitzeko, hautemateko zuzentzeko eta jazartzeko.

Herritarrek beren zerbitzari publikoen jokabide eta zuzentasun estandarrei
buruz egiten dituzten adierazpenak zorrotzagoak dira krisi fiskalaren edo
ekonomikoaren testuingurua kontrakoa denean edo zerbitzu publikoek
mugak jasaten dituztenean edo zerga presioa emendatzen denean.

Horiek guztiak kontuan harturik, Tokiko Gobernu Batzarrak honako konpromiso

hauek hartu ditu bere gain, bere organoen funtzionamenduan, erabakietan eta
ekintzetan, eta beren politika, zuzendaritza edo kudeaketa lanak egiten dituzten
pertsonen edo funts publikoak jasotzen dituzten pertsonen zuzentasuna sustatzeko eta
bermatzeko.

KONPROMISOAK

Lehenengoa. Ahalegin handienaz iruzurraren, ustelkeriaren edo interes

gatazken aurka aritu.

Bigarrena. Irregulartasun administratiboen aurka berauek desagertu arte indar



betez jardun, eta behar diren neurri guztien bidez halakoei aurre egin.

Hirugarrena. Udalak onartutako Iruzurraren aurkako Neurrien Planaren eta
aldizka egingo zaizkion berrikuspenen bitartez, erakundearen zuzentasunaren kultura
bultzatzea.

Laugarrena. Iruzurra, ustelkeria eta interes gatazkak prebenitzeko eta
hautemateko jardueran era aktiboan inbertitzea.

Bosgarrena. Erakundeari arian-arian erakundearen zuzentasuna eta jokabide
estandar hobeak bultzatuko dituzten tresna eraginkorrak ematea etika publikoari
dagokionez.

Seigarrena. Ordezkaritza duten kargu publikoak eta enplegatu publikoak etika
publikoan eta erakundearen zuzentasunean sentsibilizatzea eta horien formakuntza
ahalbidetzea.

Zazpigarrena. Finantza kudeaketa onaren printzipioaren eraginkortasun osoa
bermatzea eta Europar Batasunaren finantza interesak babestea Europako funtsen
kudeaketan, erabileran eta norakoan.

Zortzigarrena. Europako funtsak kudeatzeko sistema bat ezartzea, xede
nagusia zuzentasun mekanismoak indartzea izango duena.

Bederatzigarrena. Europako funtsak emaitzarekiko konpromisoaren
printzipioaren arabera kudeatzea, erabiltzea eta bideratzea, kudeaketa horren organo
kudeatzaileak edo arduradunak une bakoitzean ezartzen dituen mugarrietara eta
helburuetara egokituz.

Hamargarrena. Zuzentasuna arriskuan jartzen duten jokabideak edo ekintzak
berehala zuzentzea, eta kontrol erakundeekin modu aktiboan eta lankidetzan aritzea
irregulartasun administratiboak, iruzurra, ustelkeria eta interes gatazkak jazartzeko eta
desagerrarazteko.

Donostian, sinatzaileak.



